
GOUVÈNÈ HOCHUL ANONSE ENVESTISMAN NAN KAD BIDJÈ ANE FISKAL 2023 

A POU KREYE YON ETA NEW YORK PI AN SEKIRITE AK PI JIS  
   

227 milyon dola pou pwogram prevansyon vyolans ak zam   
   

90 milyon dola pou elaji ak aplike dekouvèt ak sipòte sèvis anvan pwosè yo   
    

143 milyon dola nan envestisman pou enfrastrikti kriz sante mantal   
   

62 milyon dola pou sibè sekirite   
   
  
Gouvènè Kathy Hochul jodi te anonse gran pwen sou sekirite piblik nan kad Bidjè Ane 
Fiskal 2023 a. Bidjè a gen ladan chanjman ki gen anpil sans epi ki enpòtan nan lwa 
sou sekirite piblik nou yo ki abòde malèz jeneralize ke anpil moun ap santi nan lari nou 
yo epi fè eta nou an pi an sekirite epi sistèm jistis kriminèl nou an pi jis. Chanjman sa 
yo genyen ladan yo pèmèt jij yo fikse kosyon pou akizasyon zam ki te deja sijè sèlman 
pou liberasyon, ajoute faktè ke jij yo dwe konsidere lè yo fikse kosyon pou nenpòt 
enfraksyon ki elijib pou kosyon, sa k ap konble vid ki genyen nan pwoblèm sou Raise 
the Age and Discovery a, sa k ap fè Lwa Kendra a pi efikas, ak 90 milyon dola 
nan nouvo finansman pou sipòte aplikasyon refòm dekouvèt ak sèvis anvan pwosè yo   
    
"Nan sa ki gen pou wè ak sekirite Nouyòkè yo, nou pa ka fè bak - nou dwe avanse nan 
direksyon yon eta ki pi an sekirite ak pi jis, epi mwen bat bravo pou Lidè Majorite a 
Stewart-Cousins ak Prezidan Heastie pou pwosesis kolaborasyon sa a ki te mennen 
nan chanjman ki gen anpil sans epi ki enpòtan nan lwa sou sekirite piblik nou 
yo", Gouvènè Hochul te deklare. "Lè nou mete yon fen nan trafik zam ilegal, pwoteje 
viktim krim rayisans ak vyolans domestik, sispann sik residivis yo, epi envesti nan 
enfrastrikti sante mantal nou an, n ap pwouve ke jistis ak sekirite piblik pa eksklizif 
mityèlman."   
   
Bidjè a pral gen ladan tou 227 milyon dola pou finanse inisyativ odasye ki pral ranfòse 
efò prevansyon kont vyolans ak zam fòs lòd yo ak òganizasyon kominotè yo. Atravè 
mezi konplè sa yo, nou pral travay pou retabli sans sekirite ak sans kominote Nouyòkè 
yo nan triple resous entèlijans eta a kont vyolans ak zam, bay 13.1 milyon dola 
pou agrandi itilizasyon Inite Estabilizasyon Kominotè (Community Stabilization Units) 
yo, triple envestisman nan pwogram sansibilizasyon SNUG New York la, bay 18. 



milyon dola nan sipò dirèk pou fè fòs lòd lokal yo pou prevansyon vyolans ak zam, 
alokasyon 20 milyon dola pou reponn ak bezwen rejyonal apre vyolans ak zam yo, ak 
3 milyon dola - yon ogmantasyon de 2.5 milyon dola - pou Biwo Prevansyon Vyolans 
ak Zam (Office of Gun Violence Prevention) lan.  
    
Klarifye ak elaji faktè ke jij yo dwe konsidere lè y ap fikse kosyon   
Bidjè Ane Fiskal 2023 a elaji lis faktè jij yo dwe konsidere lè yo fikse kosyon, e li ajoute: 
(1) istwa itilizasyon oswa posesyon zam (ki kounye a aplike sèlman nan ka vyolans 
domestik yo); (2) nenpòt vyolasyon anvan yon òdonans pwoteksyon (ki kounye a 
aplike sèlman nan ka vyolans domestik yo); epi (3) si wi ou non prezime a te lakòz 
domaj sou yon moun oswa sou plizyè moun. Anplis de sa, pral gen nouvo egzijans 
rapò ki gen rapò ak detèminasyon kosyon jij yo fè, ak fason yo gen rapò ak 
rekòmandasyon ke pwokirè yo fè.   
   
Elaji kalifikasyon pou arestasyon ak kalifikasyon pou kosyon pou enfraksyon 
repete ak krim rayisans yo   
Bidjè Ane Fiskal 2023 a pral pèmèt lapolis fè arestasyon, pa sèlman bay tikè pou 
konparisyon, pou tout enfraksyon repete ki kouvri kounye a nan lwa kosyon an — krim 
repete ak deli klas A ki enplike domaj sou yon moun oswa yon pwopriyete pral kounye 
a alafwa elijib pou arestasyon elijib pou kosyon. Enfraksyon repete yo ki enplike vòl 
pwopriyete pral elijib kounye a pou arestasyon ak elijib pou kosyon, ak eksepsyon 
limite pou krim povrete. Anplis de sa, yo pral fèmen "vid Tikè pou Konparisyon an", pou 
dispozisyon lalwa sa yo ka aplike pou enfraksyon repete yo menm si pa ko gen yon 
akizasyon pou premye enfraksyon an. Finalman, tout krim rayisab ki pa elijib pou 
arestasyon kounye a pral vin elijib pou arestasyon si moun nan gen dizwit ane oswa 
plis.   
   
Elaji elijibilite kosyon pou enfraksyon ak am   
Bidjè yo adopte pou Ane Fiskal 2023 a pèmèt jij yo fikse kosyon pou touletwa 
enfraksyon krim ki lye ak zam ki pa elijib pou kosyon kounye a: vant kriminèl yon zam 
afe bay yon minè (265.16) ak posesyon kriminèl yon zam afe degrade (265.02(3)) pral 
totalman elijib pou kosyon, alòske posesyon kriminèl yon zam dechaje (265.01(b)) pral 
vin elijib pou kosyon (epi elijib pou arestasyon) nan yon dezyèm enfraksyon. Anplis de 
sa, posesyon kriminèl yon zam sou lakou lekòl yo (265.01(a)) (souvan aplike pou zam 
dechaje), ki deja elijib pou kosyon men ki pa elijib pou arestasyon, pral vin elijib pou 
arete si moun nan gen dizwit ane oswa plis.   
   
Fè li pi fasil pou pouswiv trafik zam   
Bidjè yo adote pou Ane Fiskal 2023 a rann li pi fasil pou pouswiv trafik zam, sa ki pral 
fasilite travay konsòsyòm ant-entè etatik Gouvènè a ki fèk etabli retrase zam. Vant 
ilegal de oswa plis zam nan yon ane pral konstitye kounye a yon krim C (olye senk 
zam), epi lavant ilegal twa oswa plis zam nan yon ane pral konstitye kounye a yon krim 
B (olye dis zam). Anplis de sa, posesyon twa oswa plis zam (olye senk) pral konstitye 
yon sipozisyon entansyon pou vann, sa ki fè li pi fasil pou prezante akizasyon sa yo.   
   
Ranje Estati Dekouvèt la   



Bidjè yo adopte pou Ane Fiskal 2023 a asire ke ka yo pa pral otomatikman anile lè 
pwokirè yo fè divilgasyon dekouvèt an reta ak bòn fwa. Jij yo pral evalye nivo prejije a 
ke akize a te kreye pa nenpòt divilgasyon an reta, epi yo detèmine, si genyen, 
sanksyon ki apwopriye. Anplis de sa, yo pa pral aplike dekouvèt otomatik ankò nan 
enfraksyon trafik ak lòt tikè administratif yo.   
   
Fèmen "Raise the Age Loophole" la epi bay referans pwogram yo bay jèn yo lè 
yo libere   
Bidjè yo adopte pou Ane Fiskal 2023 a fèmen "vid Raise the Age la" epi konfye Tribinal 
Familyal la konpetans sou ka yo lè yo akize timoun ki gen 16 ak 17 ane pou yon 
enfraksyon, men yo pa anile jiskaske yo gen 18 ane; kounye a ka sa yo anile akòz 
mank konpetans. Tribinal yo pral oblije bay jèn k ap lage yo referans ak pwogram ak 
sèvis tou.   
  
  
Pwolonje ak Amelyore Lwa Kendra a   
Bidjè yo adopte pou Ane Fiskal 2023 a pwolonje Lwa Kendra a jiska 2027, epi adopte 
amannman ki pi enpòtan nan lwa a depi revizyon li an 2005. Amannman sa yo pral fè 
òdonans "tretman asistans pou pasyan ekstèn" (assisted outpatient treatment, AOT) yo 
fonksyone yon fason ki pi efikas, retire baryè pwosedi yo, epi ogmante kowòdinasyon 
ant founisè sèvis yo. Pou pi byen pèmèt odyans AOT yo, kounye a doktè yo pral kapab 
temwaye vityèlman. Tribinal yo pral kapab bay òdonans AOT yo pou moun ki gen 
sentòm yo ki vin pi grav. Epi, kounye a, lopital yo pral oblije pataje enfòmasyon pasyan 
yo ak pwofesyonèl sante mantal ki responsab pou sipèvize òdonans AOT yo. Anplis de 
sa, eta a pral fè yon etid endepandan sou rezilta tretman sante mantal pou moun ki 
sou AOT yo konpare ak moun k ap resevwa sèvis volontè yo anvan 30 jen 2026.   
   
Pèmèt jij yo egzije evalyasyon sante mantal kòm yon kondisyon pou liberasyon 
anvan pwosè   
Bidjè yo adopte pou Ane Fiskal 2023 a pèmèt tribinal yo bay òdonans pou evalyasyon 
sikyatrik pou moun ki parèt, pa prèv klè ak konvenkan, gen yon maladi mantal, sou 
pwen ke si yo kite yo san siveye, konduit yo ka lakòz yo fè tèt yo oswa lòt moun mal. 
Sou evalyasyon ak detèminasyon yon medsen, moun yo ka sijè a angajman envolontè 
dapre lwa ijyèn mantal la. Anplis de sa, jij yo pral gen aksè ak rezime evalyasyon yo 
pou asire konfòmite ak nenpòt kondisyon pou liberasyon, ki gen ladan tretman ak sèvis 
esansyèl.   
   
Envesti nan sèvis ak tretman sante mantal   
Bidjè yo adopte a fè gwo envestisman nan enfrastrikti kriz sante mantal, tankou:   

• 35 milyon dola pou prepare New York pou lansman nasyonal 9-8-8 la, 
yon sistèm liy dirèk pou prevansyon swisid ak kriz sante konpòtmantal, k 
ap ogmante a 60 milyon dola nan ane fiskal 2024 la;   

• 55 milyon dola (27.5 milyon dola nan fon Eta a plis dola kontrepati 
federal) pou lopital yo remete an liy jiska 1,000 kabann sikyatrik pou 
pasyan ki entène;   



• 11.3 milyon dola pou lanse ekip sansibilizasyon pou sanzabri nan kad 
Sipò pou Opsyon Sekirite (Safe Options Support, SOS) Gouvènè a ki gen 
ladann espesyalis sante mantal pou fè sansibilizasyon dirèk fas-a-fas ak 
Nouyòkè k ap fè fas ak sitiyasyon sanzabri yo, ogmante jiska total 
envestisman anyèl ki estime a 21.5 milyon dola apati ane fiskal 2024 la;   

• 12.5 milyon dola pou 500 kabann lojman sipò ki dedye ak sit dispèse pou 
fè tranzisyon pi vit sila yo ki nan kriz nan lari yo, nan metwo yo, ak nan 
abri yo pou yo antre nan yon lojman ki estab;   

• Yon lòt 10 milyon dola nan envestisman enfrastrikti pou reponn ak pou 
kriz;  

• Yon restorasyon 10.2 milyon dola nan finansman pou Sant Sikyatrik 
OMH ke Eta jere yo pou asire kantite ak kapasite anplwaye adekwa; epi   

• 9 milyon dola pou lanse yon pwogram padon prè pou rekrite sikyat ak 
enfimyè patikan an sikyatri yo.   

   
Anplis de sa, plan kapital lojman konplè a nan Bidjè yo Adopte a gen ladan 10,000 inite 
lojman sipò.   
   
Envesti nan Dekouvèt ak Sèvis Anvan Pwosè   
Bidjè a gen ladan 90 milyon dola nan nouvo resous yo pou sipòte aplikasyon refòm 
dekouvèt ak sèvis anvan pwosè yo Sa gen ladan 65 milyon dola nan nouvo 
envèstisman pou dekouvèt ki asire sekirite piblik, tankou kowòdinasyon nan tout sistèm 
nan, teknoloji, kapasite estokaj elaji, ak sipò administratif.  Li gen ladan tou 25 milyon 
dola pou sèvis anvan pwosè, altènatif ak sèvis anprizònman ak pwogram 
reyentegrasyon yo. Sèvis sa yo enkli rapèl ak siveyans prezans nan tribinal, tès 
depistaj, ak referans pou tretman sante mantal ak abi sibstans.   
   
Sibè Sekirite   
Pwopozisyon istorik Gouvènè Hochul la nan Bidjè ane sa a pou envestisman nan 
pwoteksyon sibènetik Eta New York yo gen ladan 61.9 milyon dola pou sekirite 
enfòmatik, sa ki double envestisman anvan an. Envestisman sa yo pral finanse 
pwoteksyon enpòtan, sa gen ladan ekspansyon pwogram Ekip Wouj sibènetik eta a 
pou bay tès penetrasyon siplemantè, yon pwogram egzèsis phishing (fwòd) elaji, analiz 
vilnerabilite ak sèvis siplemantè pou repons ak pwoblèm sibènetik yo. Envestisman sa 
yo ede asire ke si yon pati nan rezo a atake, Eta a kapab izole ak pwoteje rès sistèm 
lan.   
   
Anplis de sa, nan kad pwopozisyon sa a, Gouvènè a ap pwopoze yon pwogram "sèvis 
pataje" 30 milyon dola pou ede gouvènman lokal yo ak lòt patnè rejyonal yo akeri ak 
deplwaye sèvis sekirite enfòmatik bon kalite pou ranfòse defans sibènetik yo. Nati 
entèkonekte rezo yo nan eta a ak pwogram Teknoloji Enfòmasyon yo vle di atak yo 
kapab pwopaje byen vit atravè eta a. Anpil antite gouvènman an souvan pa gen 
finansman oswa resous nesesè pou pwoteje sistèm yo, kote kèk bay sèvis enpòtan 
tankou swen sante, aplikasyon lalwa, jesyon ijans, tretman dlo ak asirans chomaj, pou 
site kèk sèlman.   
   



###  
  
  
  

 
Lòt nouvèl disponib sou sit www.governor.ny.gov 

Eta New York | Chanm Egzekitif | press.office@exec.ny.gov | 518.474.8418  
 

ANILE ENSKRIPSYON OU 
 

https://gcc02.safelinks.protection.outlook.com/?url=http%3A%2F%2Fwww.governor.ny.gov%2F&data=04%7C01%7CViktoryia.Baum%40otda.ny.gov%7Cfedd2f66ee674d0504c308da1a7c6fff%7Cf46cb8ea79004d108ceb80e8c1c81ee7%7C0%7C0%7C637851419006896001%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000&sdata=6zBAErs8J4CoqqZ8SFeqi0WZU163UYbnC9397FERpIQ%3D&reserved=0
mailto:press.office@exec.ny.gov
https://gcc02.safelinks.protection.outlook.com/?url=https%3A%2F%2Fit.cwnls.com%2Fapp%2Fitpage.nsf%2Funsubscribe.xsp%3Faction%3Dunsubscribe%26id%3D1100PRES66ED606E503F89E38525881F007E128400000000000000000000000000000000&data=04%7C01%7CViktoryia.Baum%40otda.ny.gov%7Cfedd2f66ee674d0504c308da1a7c6fff%7Cf46cb8ea79004d108ceb80e8c1c81ee7%7C0%7C0%7C637851419006896001%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000&sdata=mrinj2KKjPN4kHwaYKiIcFSzPghee%2FqZV%2FXJ6PZpFdo%3D&reserved=0

